
„Nah toe kaloe goea kata apa-apa loe soeka engga pertjaja; soenggoe mati goea lebi soeka dia lekas mampoes; boekan goea nanti nangis, tapi goea nanti tertawa engga brentinja, sebab sedi-kitnja goea nanti dapet bagian djoega dari dia poenja harta. Apa loe masi engga maoe pertjaja djoega?“

Mendenger kekasihnja kata begitoe, dengen mendadak satoe ingetan djahata lantas terbit dalem hatinja si nona. Ia tinggal diam sampe sakean lama, kamoedian ia berbangkit, melongok di djen-delah kamar, seraja berseroe"

„Djamea!“

„Loe maoe aoa?“ tanja Batjoan.

„Engga.“

Koetika boedjang jang dipanggil soeda dateng, Soan-nio lantas menanja:

„Apa loe taoe dimana tempat belih kaen poeti boeat koetang?“

„Taoe ma soeda karoennja adja.“

Si nona boekah ia poenja lemari pakean, kasi oewang lima roepiah pada Djamea, kamoedian laloe ia berkata:

„Belih gi boeat tiga koetang; kaennja jang ha-loes, ngarti?“

„Baek,“ saoet si boedjang, kamoedian lantas berdjalan pergi.

Soan-nio rebahken lagi dirinja di atas pembari-

